Bafazi Isibhalo - Wives

Efese 5:22-24 Nina bafazi, walulameleni awenu amadoda, ngokokululamela
iNkosi; ngokuba indoda le iyintloko yomfazi, njengokuba naye uKristu
eyintloko yebandla, eli; waye yena ngokwakhe enguMsindisi wawo
umzimba. Ke, kwanjengokuba ibandla eli limlulamela uKristu, mabathi
ngokunjalo nabafazi bawalulamele awabo amadoda ezintweni zonke.

Efese 5:31,33 Ngenxa yoko ke, umntu womshiya uyise nonina, anamathele
kuye umkakhe, baze abo babini babe nyama-nye. Kodwa ke manithi nani
ngabanye, elowo amthande umkakhe, njengoko azithanda ngako; umfazi
ke makayoyike indoda.

1 Korinte 7:3,34 Indoda mayimenzele okumfaneleyo umfazi wayo; enjenjalo
ke nomfazi endodeni yakhe. 34 Umfazi nentombi akufani. Ongendileyo
uxhalela izinto zeNkosi, ukuze abe ngcwele ngomzimba nangomoya;
owendileyo ke uxhalela izinto zehlabathi, ukuba angathini na
ukuyikholisa indoda yakhe.

Kolose 3:18 Nina bafazi, walulameleni awenu amadoda, njengoko kufanele
abaseNkosini.

1 Timoti 2:11-15 Umfazi, ezolile, makafunde ethobele konke. 12 Umfazi ke
andimvumeli ukuba afundise, nokuba ayilawule indoda; makazole. 13
Kuba kwabunjwa uAdam kuqala, kwandula ke ukubunjwa uEva. 14
Kanjalo akulukuhlwanga Adam; kulukuhlwe umfazi, waba sekuggqitheni.
15 Noko ke wosindiswa ngokuzala, ukuba bathe bema elukholweni,
naseluthandweni, nasebungcwaliseni, benesidima.

Genesis 3:16 Wathi kumfazi, Ndiya kukwandisa kakhulu ukubulaleka
kwakho ekumitheni, uzale abantwana unembulaleko; inkanuko yakho ibe
sendodeni yakho, ikulawule yona.

1 Petros 3:1,2 Ngokunjalo, nina bafazi, wathobeleni awenu amadoda, ukuze
kuthi, nokuba kukho kuwo angalivayo ilizwi, athi ngehambo yabafazi,
lingekho ilizwi, azuzeke; 2 ebonela ihambo yenu enyulu, enoloyiko.

Tito 2:1-5 Ke wena, thetha izinto eziyifaneleyo imfundiso ephilileyo; ukuba
amadoda amakhulu abe ziingcathu, andileke, abe nesidima, aphile
elukholweni, eluthandweni, elunyamezelweni; ukuba abafazi abakhulu
kwangokunjalo babe nesimilo esibafaneleyo, bangabi ngabatyholi;
bangazilahleli kwiwayini eninzi; bafundise okuhle; ukuze bayale
abafazana ukuba babe nesidima, bawathande amadoda abo, babathande
abantwana babo, babe nesidima, babe nyulu, basebenze ezindlwini zabo,
babe nokulunga, bawathobele awabo amadoda, ukuze ilizwi likaThixo
linganyeliswa.

Imizekeliso 12:4 Umfazi onesidima usisithsaba endodeni yakhe; Owenza
okuziintloni unjengempehla emathanjeni ayo.

Imizekeliso 14:1 Ubulumko bomfazi buyayakha indlu yakhe; Ukumatha



kuyayichitha ngezakhe izandla.

Imizekeliso 19:13 Ngumeyeliselo kuyise unyana osisinyabi; Luqghogqhozo
oluxikileyo ingxabano yomfazi.

Imizekeliso 21:9,19 Kulungile ukuhlala elunggqamekweni oluphezu kwendlu,
Kunokuhlala ndlwini-nye nomfazi onengxabano. 19 Kulungile ukuhlala
ezweni eliyintlango, Kunokuhlala nomfazi onengxabano neengqumbo.

Imizekeliso 25:24 Kulungile ukuhlala elunggamekweni oluphezu kwendlu,
Kunokuhlala ndlwini-nye nomfazi onengxabano.

Imizekeliso 27:15,16 Ughoghozo oluxikileyo mini ngemvula, Nomfazi
onengxabano, kuyafana; 16 Omngandayo, unqganda umoya; Isandla sakhe
sokunene sihlangabezene neoli.

Imizekeliso 31:10-31 Umfazi onesidima ngubani na ongamfumanayo?
Lingaphezulu nakwikorale ixabiso lakhe. 11 lkholose ngaye intliziyo
yendoda yakhe, Ayisayi kuswela nto. 12 Uyiphatha kakuhle, kungabi
kakubi, Yonke imihla yobomi bakhe. 13 Ufuna uboya begusha neflakisi,
Asebenze ethumekelele ngezandla zakhe. 14 Unjengeenqanawa
zabarhwebi, Ukuya kuthabatha kude ukudla kwakhe. 15 Uvuka
kwasebusuku, Ayinike into edliwayo indlu yakhe, Awunike umsebenzi
wawo umthinjana wakhe. 16 Unkqgangiyela intsimi ayizuze; Ngezighamo
zezandla zakhe utyala isidiliya. 17 Ubhinga amandla emanqgeni akhe,
Ayomeleze imikhono yakhe. 18 Uyakuva ukuba kulungile ukurhweba
kwakhe; Isibane sakhe asicimi ebusuku. 19 Uzibeka izandla zakhe
entongeni yokuluka, Neminwe yakhe ibamba isikhanda sento yokuluka.
20 Isandla sakhe usitwabululela olusizana, Azolulele izandla zakhe
kumahlwempu. 21 Indlu yakhe akayoyikeli, mhlana ngekhephu, Kuba
yonke indlu yakhe yambethe ezisithileyo. 22 Uzenzela imigqamelo; Yilinen
ecikizekileyo kwanemfusa isambatho sakhe. 23 lyaziwa indoda yakhe
emasangweni, Ekubutheni kwayo namadoda amakhulu elizwe. 24 Wenza
iingubo zelinen entle, Athengise ngazo, athengise ngemibhinqo
kumaKanan. 25 Ngamandla nobungangamela isambatho sakhe; Usuka
ahleke ngemini ezayo. 26 Umlomo wakhe uwuvula ngobulumko;
Umyalelo onenceba uselulwimini lwakhe. 27 Uyayondela ihambo yendlu
yakhe, Angasidli isonka sobuvila. 28 Bayasuka oonyana bakhe, bathi
unoyolo; lyasuka indoda yakhe imdumise; 29 Ithi, Zininzi iintombi ezenza
ngokunesidima; Ke wena uzidlule zonke ziphela. 30 Bubuxoki ubuhle,
ngamampunge ubunzwakazi; Ngumfazi owoyika uYehova yedwa oya
kudunyiswa. 31 Mnikeni kwizighamo zezandla zakhe, Zimdumise
emasangweni izenzo zakhe.

